
unai gaztelumendi arandia Marrazkilaria

txokotik zabalera

Mundua emozioek mugitzen 
omen dute. Ez da kasualitatea 
PNVk Batzar Nagusia egiteko 
Donostiako Atano III 
pilotalekua aukeratu izana. 
Bertan ospatu zen 1967an 
Uztapide eta Xalbador 
bertsolarien arteko final 
mitikoa; 1970eko Pilotako 
Munduko txapelketan, bere 
buruari su eman eta Franco 
diktadorearen gainera bota 
zen Joseba Elosegi; edota 
1976an frankismoaren 
ondoren baimendutako  
lehen hitzaldi masiboa  
eman zuen Xabier Arzalluzek. 
Ziurrenik ez da Bastero, 
Kursaal edota BEC bezain 
"modernoa", baina, "vintage" 
izanda ere, Euskaldunon 
iruditeria emozionalean balio 
berezia dauka  
 Atanok.

Asteburu honetan 
pilotalekuan gertatutakoa 
gure aberriaren etorkizuneko 
bide orria finkatzeko ariketa 
kolektiboa izan da. 
Egonezinaren eta atxikimendu 
faltaren garaiotan, PNVk 
eraberritzeko erabakia hartu 
du, ordezkatzen dugun 
komunitatean dugun 
konfiantzatik abiatuta. Herri 
hau gidatzen jarraitu nahi 
dugu, militantzian 
oinarrituta.

Estebanek hiru balio eskatu 
zizkien alderdikideei: 
batasuna, eredugarritasuna 
eta apaltasuna. Balio horiek 
ez dira sinbolo hutsak, 
etorkizuneko ibilbidearen 

mapa marraztuko duten 
oinarri sendoak baizik. 
Tradizioari eta nortasunari 
errotuta, baina begirada ireki 
batekin. Laburrean, "ez da 
abertzaleagoa gehien 
oihukatzen duena, gehien 
egiten duena baizik", 
Arzalluzen hitzak gogorarazi 
zituen Estebanek. 

PNVk bide luze eta 
emankorra egina du 
dagoeneko –gaur egungo 
autogobernua eta erakundetze 
sistema, kontzertu 
ekonomikoa, edota egitura 
sozioekonomiko sendoa–, 
baina erronka berriak ate 
joka dira. Trump edo Txinak 

baldintzatutako mundu 
aldakorrean, gure tokia 
aldarrikatu behar dugu: 
Europako nazioa gara, eta 
gure etorkizunaren jabe izan 
nahi dugu.

Aurrera egiteko, barne 
batasuna, gizartearen 
konfiantza eta ekintza politiko 
eraginkorra uztartu beharko 
ditugu. Eta, nola ez, herri 
honek hain maite dituen 
pilota partidetan bezalaxe, 
tantoz tanto, etorkizuna 
eraikitzen jarraituko dugu. 
Frontoira neguko jertse 
lodiarekin joan ginenok, ez 
genuen asmatu. Emozioen 
partida izan baitzen 

jokatutakoa, eta berotasuna 
nabarmena.

Andoainen, Euskadiko beste 
txoko askotan bezala, 
badakigu komunitatea eraikiz 
soilik egingo diogula aurre 
etorkizuneko erronkei. 
Horregatik, izan da IX. Batzar 
Nagusia mugarri: bai 
alderdiko militanteontzat, 
baina, baita gure balioak 
partekatzen dituzten 
andoaindar guztientzat ere. 
Izan ere, Batzokiko ateak 
zabalik ditugu. Zurekin, 
auzokoekin eta herritarrekin 
aro berri honi ekiteko. 
Gogoratu, partidak 22ra arte 
jokatu behar direla. 

Pilotalekutik, aro berri bat
imanol goenaga egibar andoaingo eaj-pnV-ko bozeraMailea eta gbb-ko kidea

iritzia

EAJ-PNVren Kongresuaren amaierako argazkia. eaj-pnv

Erredakzioa andoain
Datuok 2023an DGT-k emanda-
koak dira eta, ziurrenik, kopu-
ruak aldatuz joan dira. Bereziki, 
elektrifikatuen kasuan.

andoain
Turismoen batez besteko antzi-
natasuna 12,0 urtekoa da. Ibil-
gailu guztien % 0.3 elektrifika-
tuta daude.
• Ziklomotorrak: 159.
• Motozikletak: 1.067.
• Turismoak: 6.999.
• Furgonetak: 620.
• Kamioiak: 533.

urnieta
Turismoen batez besteko antzi-
natasuna 12,1 urtekoa da. Ibil-
gailu guztien % 0.4 elektrifika-
tuta daude.
• Ziklomotorrak: 103.
• Motozikletak: 673.
• Turismoak: 3.223.
• Furgonetak: 670.
• Kamioiak: 387.

ibilgailu 
pribatuen 
sailkapena  
bi udalerrietan
turismoen batez besteko 
antzinatasuna 12,0 
urtekoa da beterri-
buruntzan

Aritz Alkain. pse-ee Miren Martiarena. eaj-pnv

Erredakzioa andoain
Alderdi sozialistak Gipuzkoako 
kongresua egin berri du eta 
bertan hainbat aldaketa iragarri 
ditu. Besteak beste, Andoaingo 
PSE-EEko zinegotzi den Aritz 
Alkain zuzendaritza-taldeko kide 
berria izango da. Agintaldi be-
rriari ekingo diote Jose Ignacio 
Asensioren zuzendaritzapean. 
"Gezurren eta desinformazioaren 
bidez deabrutzen gaituzte. Ho-
rregatik da hain garrantzitsua 
Alderdi Sozialistak oraina gida-
tzen jarraitzea, hemen eta orain", 
adierazi zuen Asensiok, idazka-
ri orokorraren postua berretsi 
berritan. 150 ordezkarik hartu 
zuten parte Kongresuan.

Erredakzioa andoain
Miren Martiarena Barkaiztegik 
Gobernu Irekiaren eta Gobernu 
Onaren zuzendari kargua bete 
du orain arte Eusko Jaurlaritza-
ko Gobernantza, Administrazio 
Digital eta Autogobernu Sailean, 
gardentasuna eta herritarren 
parte-hartzea sustatzen. 2011-2016 
urteetan, Gizarte Ekintza eta 
Berdintasun zinegotzia izan zen 
Urnietako Udalean. "Burukide 
aukeratu izanak harrotasunez 
bete ditu Urnietako jeltzaleak, 
urnietar bat datozen lau urteetan 
alderdia gidatuko duen taldeko 
kide izatea ospatzen baitute", 
adierazi dute Urnietako jeltzaleek 
ohar bidez.

aritz alkain, 
gipuzkoako 
PSe-eeko 
zuzendaritzan

miren 
martiarena, 
ebbko 
burukide

gipuzkoako sozialistek 
zuzendaritza berritu dute,  
aurreko asteburuan 
egidako x. kongresuan

urnietarra eaj-pnVko 
euzkadi buru batzarreko 
(ebb) burukide izendatu 
berri dute

Jon Ander Ubeda urnieta
Igandean Aitor Estebanek Eus-
kadi Buru Batzarreko lehenda-
kari izendatu zuten, ofizialki. 
Astelehen arratsaldean, alderdiak 
ohar bidez iragarri zuen Kon-
gresuko bozeramailetzan Este-
banek utzitako hutsunea Mari-
bel Vaquerok beteko zuela. Modu 
horretan, Urnietako politikari 
eskarmentudunak garrantzi 
handiko postua hartuko du. 
Lehen ere Kongresuan ari zen 
lanean, baina oraingoan foko 
guztiak Vaquerok bereganatuko 
ditu. "Ohore bat da", adierazi 
zuen bideo bidez zabaldutako 
adierazpenean. Kargua arduraz 
hartu eta beteko duela erantsi 
zuen, segidan.

urnietako eaJ-pnV, pozarren
Uri Buru Batzarrak oharra ar-
gitara eman du poza erakutsiz: 
"Urnietako EAJ-PNVren Uri 
Buru Batzarretik gure harrota-
sun eta errekonozimendu sako-
na adierazi nahi dugu garrantzi 

politiko handiko postuetan bi 
emakume urnietar izendatu be-
rri dituztelako. Miren Martia-
rena Barkaiztegi, Euskadi Buru 
Batzarreko burukide gisa, eta 
Maribel Vaquero Montero, Ma-
drilgo Behe Ganberan Euskal 
taldearen bozeramaile titular 
gisa, mugarri historikoa dira 
gure herriarentzat eta Euskadi-
rentzat.

Biziki eskertu nahi diegu egin 
duten lan nekaezinagatik eta 
Urnietaren izena gorenera era-
mateagatik. Lorpena ospatzen 
dugu eta ibilbide politiko berrian 
bienganako babesa eta mires-
mena berretsi nahi dugu. Eske-
rrik asko, Miren eta Maribel, 
gure herriarentzat eta Euskadi-
rentzat harro egoteko modukoak  
zaretelako".

Maribel Vaquerok iragarpena egin zuen uneko argazkia. eaj-pnv

Vaquero, EAJ-PNVren 
bozeramaile, Kongresuan
aitor esteban euskadi buru batzarreko lehendakari izendatu dute, berriki, donostiako 
atanon ospatu duen kongresuan. izendapenak izan ditu ondorioak, esaterako, 
espainiako kongresuko bozeramailetzan: Maribel Vaquerok hartu du bere lekukoa

Maribel vaquerorekin harreman 
estua dute Mikel pagola 
Urnietako alkate ohiak  
eta joseba egibar Gipuzko  
Buru Batzarreko lehendakari 
ohiak. aiurri astekaria 
harremanetan jarri da biekin, 
urnietarraren soslaia hobeto 
osatu asmoz. Honatx, jasotako 
lekukotzak:

Joseba egibar
"sentimendu abertzalea, 
herriaren ezagutza eta 
sentsibilitate soziala dira 
Maribel vaqueroren profil 
politikoaren ezaugarri nagusiak. 
euskadiko erakunde nagusietan 
ibiltzeak eta ondoren Diputatuen 
Kongresuan izandako 
esperientziak Madrilgo euskal 

Taldearen bozeramaile bikaina 
izateko beharrezko esperientzia 
eman diote. euskadiren, gure 
eskubideen eta gure interesen 
defentsan duen irmotasunak, 
enpatiarekin batera, bere hautua 
bermatzen du. Ziur nago 
Madrilen zeregin handia izango 
duela".

Mikel pagola
"Hiru urte zituenetik ezagutzen 
dut Maribel eta urte hauetan 
guztietan harremana mantendu 
eta sendotzeko aukera izan dut. 
Kargu publiko gisa erakusten 
duen konpromisoaz gain, 
zerbaitetan nabarmentzen bada 
bere lanarekiko duen etika eta 
kultura sendoagatik izango 
litzateke. 

Horrez gain, bere familia, bere 
lagunak, bere herria, bere aberria 
maitatzen dituen pertsona da. 
Lagunen arteko espazioak 
gogoko dituena, liburuak 
irakurtzea gustoko duena, 
gauzak ospatu behar direnean 
ospatzeko tarteak bere buruari 
eskaintzen dakiena.

Maila pertsonaletik harago, 
azken egun hauetan Urnietako 
Udalean bere ibilbide politikoa 
hasi zuten bi emakumek jasotako 
aitortza balioan jarri nahiko nuke. 
Maribel vaquerok eta Miren 
Martiarenak bi erronka zail dituzte 
aurrean. prest zaudete. Gaitasuna 
duzue. espazio publikoetan eta 
sukalde lanetan aritzea tokatuko 
zaizue. Zorterik onena opa dizuet, 
gu guztion mesedetan arituko 
zaretela ez baitut inolako 
zalantzarik. Gora zuek".

Gertuko alderdikideen mezuak



4      plaza 853 zenbakia  aiurri  BETERRI-BURUNTZAKO ASTEKARIA

aiUrri

aiUrri

aiUrri

eklipsea, andoaindik ikusgai

izena emateko aukera

eguzki eklipse partziala ikusteko aukera izan zen andoainen, aurreko 
larunbatean. Olivier Georg andoaindarrak fenomeno ikusgarriaz gozatzeko 
tresna egokia zeraman eta berak ez ezik, ingurukoek ere eklipsea ikusi 
ahal izan zuten. partziala izanik, zati bat baino ez zen ezkutatu. Gurean, 
adituek esana, ilargiak eguzkiaren diametroaren %22 baino ez zuen estali.

Maiatzaren 15ean euskaraldiaren edizio berria ospatuko da eta 
prestaketa-lanak hasita daude. izena emateko aukera dago telematikoki 
baina, hala ere, andoaingo Batzordeak laguntza zerbitzua eskaini du. 
Ostiral arratsaldean aukera berria izango da plaza Morean, 18:00tan 
hasita. egun horretan bertan aurkeztuko da andoaingo Hamaikakoa.

Andoain Palestina taldeak ho-
nako mezua zabaldu du: “Pales-
tinar herriak pairatzen duen 
genozidioaren aurrean andoain-
darrok ez gara isilik geratuko”. 
Eta, hain zuzen, apirilaren 5ean, 
larunbat goizez, elkartasun egu-
na antolatu dute Juanita Alkain 
plazan:
10:00-14:00 Postuak eta tailerrak.
12:30 Mosaikoa, elkarretaratzea.

Palestinarekin 
elkartasuna, 
Andoainen

Elkartasuna, Andoainen. aiUrri

Jardunek Aberri Eguna ospa-
tuko du Gernikan, datorren 
apirilaren 20an: "Bertara joate-
ko autobusa antolatu dugu, 
09:00tan Donostiatik eta, segidan, 
Urnietako Matxo ondoko autobus 
geltokitik igaroko da. Itzulera 
goizeko 4:00tan izango da. Tike-
tak Urnietako Frontoi tabernan 
daude salgai, 15 eurotan. Inter-
net bidez, goo.su/3F5cDRQ gu-
nean klik eginez.

Gernikako Aberri 
Egunera joateko busa 
antolatu dute

Jardunek antolatu du Aberri Eguna.

Euskal Herriko askotariko txokotatik gerturatu zen jendea. aiUrri

"buruntzaldea kuirra  
lumakadaka"

jendetsua izan zen buruntzaldeko transmaribibolloen 
sareak joan den larunbatean antolaturiko eguna

Erredakzioa andoain
Udaberrian murgildu berritan, 
egun osoko egitaraua antola 
zuen joan den larunbatean Bu-
runtzaldeko transmaribibolloen 
sareak, Andoaingo gaztetxean, 
“Buruntzaldea kuirra lumaka-
daka” lemapean. Hutsune bati 
erantzun nahi diote, kolektiboa-
ri tokia egin eskualdean, erre-
ferenteak sortzeko, elkar ezagu-
tzeko zein babesteko. Bada, 
taldeari ikusgarritasuna ema-
teko aukera ederra izan zen 
egitaraua, baita askotariko txo-
kotako sexu-genero disidenteak 
saretzeko aitzakia ere.

Goizean goizetik hasita, zer 
hausnartua izan zen Andoainen 
larunbatean, esperientzia kui-
rren bilduma osatu baitzuten 
mahainguruan. Nor bere tes-
tuingurutik, bere bizipenetik 
abiatuta, Buruntzaldeko kideez 
gain, Coimbrako (Portugal) zein 
Baionako lagunak igo ziren 

oholtza gainera, toki bakoitze-
ko errealitateak gertutik eza-
gutzeko asmoz.

Eguerdian berriz, bazkalau-
rretik, herriko kaleak hartu 
zituzten, marianitada musika-
tuarekin eta, behin tripa bapo 
beteta, jolasari bide eman zioten 
arratsaldean, MerendOkarekin. 
Hala, ilundu bezala, geroz eta 
jende gehiago gerturatu zen An-
doaingo gaztetxera, Euskal He-
rriko makina bat txokotatik, 
gaueko egitarauari jarraipena 
emateko asmoz: Tukanaren per-
formance-a, Alu Zikinak, MJPQ, 
Dj Azkura... Ordu txikietan ere 
identitate disidenteek hartu zu-
ten taula, egunarekin estuki 
loturiko aldarrikapenak ospa-
kizun-giroan ere entzun zitezen.

Aliantzak sendotzeko aukera 
eman zuen hitzorduak, elkarren 
arteko konplizitatea estutzeko 
nahiz indarrak biltzeko parada 
izan zen, Euskal Herrian, pix-
kanaka-pixkanaka, egonkortzen 
ari diren aldarrikapenak sen-
dotzeko bidean. Eskualdean ere 
utzi du arrastorik egunak, eta 
abiapuntu ona izan zen larun-
bata gertuko trasnmaribibo-
lloentzat, Buruntzaldea luma-
kadaz betetzen jarraitzeko.

ElKArrEN ArtEKo 
KoNPliziAtEA 
EstUtzEKo NAhiz 
iNDArrAK biltzEKo 
PArADA izAN zEN



Alba Cabrera Jauregi urnieta
Adarra magalean, Donostiara 
begira da Montefrio nekazal-
turismoa. Berdegunez ingura-
tuta, landa-eremuaz gozatzeko 
makina bat aukera eskaintzen 
du, familia giroan. Etxearen 
gidari da Olatz Manterola Anza 
eta nekazal-turismoaren ateak 
ireki dizkio Aiurriri, beren egu-
nerokoa gertutik ezagutzeko 
asmoz.
udaberri sasoian, eguraldi atsegi-
neko egunak biderkatzearekin 
batera, zereginak ugaritzen al dira 
Montefrio nekazal-turismoan?
Oraingoz, gehiegi ez, baina sa-
gardo-denboraldian sartuta 
gaudenez, urtero etortzen zaiz-
kigun bezeroak ere baditugu. 
Apirila amaiera aldean etortzen 
dira, normalean. Egia da, Boo-
king orrialdean oraindik ez 
dudala erreserba egiteko auke-
ra ireki, Nekaturren eta gure 
web orrialdearen bidez zein 
mugimendu dagoen ikusi ahal 
izateko. Baina laster zabalduko 
dut.
urteko zein beste garaitan izan ohi 
duzue lan-kopuru handiena?
Nabarmenena beti izan ohi da 
udara. Garai batean, uztaila 
amaiera aldean zein abuztuaren 
lehen asteetan etortzen zen jen-
dea. Orain, horrez gain, ekainean 
zein irailean ere egoten dira 
erreserbak. Aste Santuan ere 
etortzen dira bisitariak, baita 
neguko sasoian ere, egiten duen  
elurraren arabera.   
nongoa da, nagusiki,  zuenera ger-
turatzen den jendea?
Euskal Herri kanpokoak izaten 
dira, gehienbat: Herrialde Ka-
talanak, Valentzia... Booking 
zerbitzuarekin asko zabaltzen 
da aukera eta nazioartetik ere 
etorri izan zaizkigu bidaiariak, 
Holandatik, adibidez.
zein turismo mota egiteko asmoz 
etorri ohi dira bisitariak?
Mendi-ibilaldiren bat edo beste 
egiten dute, baina, nagusiki, 
hirira joaten dira. Donostiaren 

ondoan dago kokatuta Urnieta 
eta garraio-zerbitzu publikoak 
nahiko gertu ditugu. 
egun argiz, hiria bisitatu, ondoren, 
landa-eremuan atseden hartzeko?
Egia da oso gustuko duela jen-
deak Montefrioren lasaitasuna, 
etxeko giroa baita nagusi. 
Gomendio berezirik ematen al die-
zue?
Asmoak nahiko zehaztuta etorri 
ohi dira gehienak. Dena dela, 
Goierri aldean oso toki politak 
daudela azaltzen diegu bezeroei, 
geroz eta masifikatuagoa baita-
go Donostia. 

zuen animaliekin egoteko aukera 
ere badute bisitariek, baita bara-
tzeko-lanetan jarduteko ere.
Horrelako gauzak probatzeko 
gogoz etortzen dira batzuk, batez 
ere umeak baldin badauzkate 
eta, bai, noski, zabalik dago au-
kera. 
interesa dutenek nola egin zuenean 
erreserba egiteko?
Online aukera dago, baita tele-
fono-zenbakira (679 66 79 34) hots 
eginda edo mezua idatzita. Hel-
bide elektronikoa ere badugu: 
agroturismontefrio@hotmail.
com.

Olatz Manterola Anza, Montefrioko kidea. aiUrri

“oso gustuko du jendeak 
Montefrioren lasaitasuna”
olatz Manterola anza Montefrio, urnieta
ateak irekita ditu Montefrio nekazal-turismoak, landa-eremuan ostatu hartu nahi 
duen ororentzat. baserri-giroan murgiltzeko aukera ematen die bisitariei

aiUrri

idiazabal, boulebarizaziorantz
joan den ostegunean egindako osoko bilkuran hartutako zenbait 
erabakiren ondorioz, aldaketak izango dira herriaren mugikortasunean. 
Besteak beste, aho batez erabaki zen idiazabal kalearen 
boulebarizazioaren bigarren faseko proiektua: arantzubitik Zaldundegira 
doan tarteari eragingo dio horrek.

iBersys

lehen sorospenak, zilegi eskolan
saio berria iango da udaberriko Zilegi eskolan, apirilaren 8an: "Lehen 
sorospenak". saioak doakoak dira, hala ere, komeni da izena ematea: 
zilegieskola@aek.eus helbide elektronikora idatzita edo 663 043 413 edo 
662 338 747 (Urnietako aeK) telefono-zenbakietara hots eginda.

111 AKADEMiA 
KOMUniTaTea 
Manuel larraMendi bazkuna

Euskal Literaturazaleen 111 
Akademiak amaitutzat eman 
du 2024. urteko Akademiaren 
Saria ebazteko hiru bozketa 
txandetako lehenengoa. Akade-
mia osatzen duten 218 akade-
miakideek martxoaren 28ra arte 
aukera izan dute 2024. urtean 
argitara emandako literatura 
lanen uzta osoan “gogokoen” 
gertatu zaienaren aldeko botoa 
emateko.

Esan bezala, lehenengo boz-
keta txanda horretan, akade-
miakideek 2024. urtean argitara 
emandako literatura obra guz-
tien gaineko botoa eman ahal 
izan dute, alegia, 2024. urte osoan 

euskaraz argitara emandako 
literatura lanak proposatu ahal 
izan dituzte sarirako. Emanda-
ko boto guztien artean, baina, 
ez da obrarik gailendu botoen 
% 40tik gorakoarekin, eta, beraz, 
botorik gehien jaso duten bost 
obrak hautatu dira bigarren 
bozketa txandara igarotzeko.

Botorik gehien jaso duten egi-
leak ondokoak dira: Miren Amu-
riza, Joxean Agirre, Unai Elo-
rriaga Uxue Alberdi eta  Beñat 
Sarasola. 

Horrenbestez, saria hautatze-
ko bigarren bozketa txanda 
zabalik da, apirilaren 27ra arte. 
Bigarren bozketa txanda horre-
tan akademiakideek goiko bost 
obra horietakoren baten alde 
egin beharko dute, edota boto 

zuria eman. Lanen batek lortu-
ko balu emandako botoen arte-
ko % 40a gainditzea, automati-
koki hari emango litzaioke saria. 
Bestela, hirugarren bozketa 
txanda zabalduko litzateke 
gehien bozkaturiko bi obrekin.

111 Akademiak aurreikusten 
duenaren arabera, 2024ko Aka-
demiaren Saria maiatzaren 
azken egunetan emango luke 
ezagutzera –hiru bozketa txan-
dak egingo balira– eta irabazleak 
saria eskuratzeko ekitaldia 
ekainaren 5ean izan liteke, os-
tegunarekin.

etorkizuna, airean
Aurten ohi baino geroago jarri 
du 111 Akademiak bozketa bidea 
martxan eta, horrenbestez, ohi 

baino hilabete geroago amaitu-
ko du. Horren arrazoia azaldu 
beharra ezinbesteko jotzen du 
Akademiak: hogeita zortzi ur-
teko ibilbidearen ostean zailta-
sun handiak dauzka une hone-
tan 111 Akademiak aurrera 
jotzeko. Joan den urrian, 18 
urtez eragile izan den Amaia 
Goikoetxea teknikariak utzi 
egin zituen Akademiako bere 
lan eta ardurak lan- baldintza 
duin eta txukunagoko lanpostua 
hartzeko eta, geroztik, zailtasun 
handiak dauzka Akademiak 
bere ordez arituko dena kon-
tratatzeko. Hori gutxi balitz, 
finantzaketa arazo berriak dauz-
ka bere lan-egitaraua gauzatu 
eta burutu ahal izateko.

Jon Unanue akademiaburuak 
adierazi duenez, “28 urteren os-
tean ez dugu lortu euskal lite-
raturari eta irakurzaletasunari 
bideraturiko egitasmo honek 
erakundeen aldetik behar bes-
teko babesik jasotzea. Azken 
urteetan 111 Akademiaren lan-
egitaraua gauzatzeko zortzi di-
rulaguntza ezberdin kudeatu 
behar izan ditugu, zortzi, eta 
horrek lan izugarria eman dio 
teknikariari, beste eginkizun 
batzuk guztiz eragotziz. Oraintxe 
bertan, azken hiru urteetan ja-
sotako bi dirulaguntzekin 2025ean 
arazoak eduki ditzakegula esan 
digute... Ezinezkoa da horrela 
lan egitea eta ezinezkoa 28 urtez 
eutsi diogun ahalegin handi honi 
jarraia ematea”.

Beraz, aurten, uda aurretik, 
Manuel Larramendi Kultur Baz-

kunak erabaki egin beharko du 
111 Akademiarekin aurrera 
egingo duen ala ez, behin 2024. 
urteko saria banatuta, amaitu-
tzat emango duen bere ekimena. 
Bien bitartean, baina, akade-
miakideei ahalegin berezia es-
katu zaie 2024. urteko saria 
erabakitzeko bidean ohi bezala 
parte har dezaten.

Unai Elorriaga. sUsa Miren Amuriza. sUsa Joxean Agirre. eLKar

MANUEl lArrAMENDi 
KUltUr bAzKUNAK 
ANtolAtzEN DU  
111 AKADEMiA  
sAriA

111 Akademia 
saria erabakitzeko 
bozketa abiatu da
Horrenbestez, saria hautatzeko bigarren bozketa txanda zabalik da, apirilaren 27ra 
arte. 2024ko akademiaren saria maiatzaren azken egunetan emango dute 
ezagutzera eta sari banaketa ekitaldia datorren ekainaren 5ean izango da

Botorik gehien jaso duten 
obrak eta egileak 
ondokoak dira:
• pLeiBaK - Miren amuriza.
• GiZOn BarreGarriaK - 

joxean agirre.
• FranCesCO 

pasQUaLeren 
BOsGarren ariMa - 
Unai elorriaga.

• HeTerO - Uxue alberdi.
• COCa-COLa BaT 

ZUreKin - Beñat 
sarasola.

boto gehien 
jaso duten 
bost obrak



Alba Cabrera Jauregi urnieta
Maiatzaren 15etik 25era izango 
da aurten Euskaraldiaren lau-
garren edizioa. Bada, hamaika 
egunek irauten duten bitartean, 
baita lehenago ere, ekimenare-
kin loturiko makina bat hitzor-
du izango da Urnietan. Horien 
guztien berri emateko, bilera 
irekia izan zen, joan den asteko 
asteazkenean, Lekaio kultur 
etxean. Zenbait xehetasun eman 
zituen Manttale elkarteko kide 
den Koldo Tapiak, antolatzaileen 
ordezkari gisa. Hasteko eta behin, 
herritarrak testuinguruan ipin-
tze aldera, atzera begirako ari-
keta egin zuen Tapiak, Franco 
hil ondorengo hamarkadatik 
gaurdaino, hizkuntzaren errea-
litatearen bilakaera zein izan 
den ikusteko: urteen joanarekin, 
euskal hiztunen kopurua bider-
katzeaz gain, ezagutza maila 
igotzea lortu dela aipatu zuen, 
alfabetatuta daudela belaunaldi 

gazteak, unibertsitateak lehe-
nago ez zituen aukerak dituela 
orain… “Horrekin guztiarekin 
espero zen euskararen erabilerak 
gora egitea eta, hain justu, azken 
denboraldian, beste zerbait era-
kutsi digute datuek”, azaldu 
zuen Manttaleko kideak, izan 
ere, haren hitzetan, “beheranz-
ko joera” hartuta dago euska-
raren erabilera, eta “gainbehe-
ra horren zantzuak” hasi dira 
antzematen, baita hizkuntzaren 
arnasgune diren tokietan ere: 
“Handia da kanpoko hizkuntzek 
ezartzen duten presioa eta fa-
milia bizitzak berak ere ia ezin 
dio horri aurre egin”.   

Horrekin batera, gogora ekarri 
zuen Tapiak 70ko eta 80ko ha-
markaden bitartean euskal jen-
darteak hizkuntza sustatzeko 
erakutsi zuen aktibazioa eta 
motibazioa, izan alfabetatze-
kanpainetan, izan Ikastolekin… 
“Gaur egun, ordea, euskararen 

egoera normaltzat du jendeak: 
irratia eta telebista ditugu, umeak 
eskolara bidaltzen ditugu, uni-
bertsitatea dago… Konformatu 
egin gara, desmotibatu, desan-
tolatu”. Euskara elkarteetan ere 
ipini zuen begirada: “Lehen pilo 
bat zeuden eta, orain, zailtasun 
handiekin ari dira, belaunaldi 
berriak ez direlako dinamika 
horretan sartzen ari. Inpas han-
dia dugu horretan”. 

euskaraldiaren aurrekariak
2015, 2016 eta 2017. Tapiak bile-
ran azaldu bezala, hiru urte 
horiek pisua omen daukate eus-
kara biziberritzeko ahaleginean, 
baita gerora etorri zen Euska-
raldiaren sorreran ere. 

Lutxo Egia idazleak 40 egunez 
egindako erronka esanguratsua 
izan zen Tapiarentzat, hizkun-
tzak bizi duen errealitatea age-
rian uzteko: “Kalean, euskara 
hutsean hitz egitea erabaki zuen, 

gaztelaniaz jakingo ez balu be-
zala. Jende askok eta askok 
atzerritartzat hartu zuten”. Hala, 
esperientzia hori oinarri har-
tuta, antzeko ekimenak egin 
ziren, besteak beste, Egia auzoan, 
Añorga auzoan edo Arrigorria-
gan. Lasarte-Orian lur hartuta, 
“Euskararen maratoia” egiten 
da lau urtetik behin, eta, bertan, 
40 orduz aritzen dira parte-har-
tzaileak euskararen bueltan. 
2016an, ekimenari erronka po-
toloagoa jartzea otu zitzaiten 
lasartearrei eta, 40 ordu izan 
beharrean, 40 egunera luzatu 
zuten egitasmoa, “Baietz 40 egun 
euskaraz” lemapean. Tapiak 
bileran adierazi zuenaren ara-
bera, 2000 pertsonak eman zuten 
izena eta hor sortu ziren bela-
rriprest eta ahobizi txapak, 
Euskaraldia baino lehenago: 
“Aurrekari horiek zeudela, Eus-
karaldia sortu zuen Taupa (To-
pagunea zena) elkarteak, Eusko 
Jaurlaritzarekin batera”.

Euskaraldiaren sorreran, oso 
helburu “xumeak” eta “prakti-
koak” jarri zirela zehaztu zuen 
Tapiak bileran: alde batetik, 
euskararen erabilera erdigunean 
kokatzea; beste alde batetik, 
hizkuntza-ohiturak auzitan jar-
tzea; eta, azkenik, euskara agen-
dan eta iritzi publikoan lehen 
lerroan jartzea. “2018an kokatu 
behar gara. Gizarte mugimen-
duak eta administrazioak elka-
rrekin emandako lehen urrats 
nagusietako bat da Euskaraldia”. 
Lehen edizioaren parte-hartzeak 
“arrakasta handia” izan zuela 
du gogoan Urnietako euskaltza-
leak. 2020an, pandemiaren erdi-
erdian izan zen bigarren edizioa. 
Hirugarrena, berriz, 2022an eta 
hemen da laugarrena: maiatza-
ren 15etik 25era, euskararen 
aldeko ariketa erraldoia anto-
latu da. Euskaraldiak botatzen 
duen erronka urteko egun guz-
tietara luzatu behar dela uste 
du Tapiak: “Lehen hitza euska-
raz egin beharra daukagu, eta 
eutsi. Bestela, gure nortasunaren 
ezaugarri nagusienetarikoa de-
nari eusteko gai ez baldin ba-
gara, gainerako istorioek niretzat 
ez dute balio”.

euskaraldia, urnietan
Otsailaren lehen hamabostaldian 
bildu ziren lehenengoz honako 
eragile hauek: Manttale, Batzo-
kia, EH Bildu, Egape Ikastola, 
Magale-Salestarrak ikastetxea, 
Bagara talde feminista, Urnie-
tako Udala, Xoxokako auzo el-

kartea, Aballarri guraso-elkartea 
eta Zanpatuz mendi-elkartea. 
Tapiak bileran jakinarazi mo-
duan, eragileen taldeak hartuko 
du hitzordua dinamizatzearen 
ardura, “ez baita inor aurkeztu 
Urnietan. Are gehiago, hori ger-
tatu zaigun herri bakarra gara”. 

Gauzak horrela, pasa berri 
den asteazkenean aurkeztu dute 
Euskaraldiaren hamaikako ofi-
ziala: euskararekin lotura estua 
duten herriko alor ezberdineta-
ko pertsonek osatzen dute taldea. 
Dena dela, hori ez da izango 
sortuko duten hamaikako baka-
rra, beste hamar ezagutzeko 
aukera ere izango baitute ur-
nietarrek maiatzaren 18an, he-
rriko zenbait sektore oinarri 
hartuta: kultura, ikastetxeak, 
AEK, lehen sektorea…

izena emateko mahaiak
Zabalik da, jada, Euskaraldian 
izena emateko epea. Online egi-
teko aukera dago, baina aurrez 
aurreko hitzorduak ere ipini 
ditu talde-eragileak herritarren 
eskura. 

Urnietako 
eragile-taldea, 
martxa hartuta
euskaraldiaren bilera irekia izan zen joan den asteko asteazkenean, lekaio kultur 
etxean, egitasmoa antolatzeaz arduratu den eragile-taldeak deituta. ekimenaren 
nondik norakoak xehetu zituzten bertan

     7aiurri  BETERRI-BURUNTZAKO ASTEKARIA  2025-04-04

Koldo Tapia, Lekaio Kultur Etxean, Euskaraldiaren aurkezpen-ekitaldian. aiUrri

• nekane Kortaxarena 
Goenaga.

• Unai Legarreta astiasaran.
• amagoia Mujika 

Tolaretxipi.
• imanol ansa Urruzola.
• antton jauregi aranburu.
• Guangli Wen Chen.
• enara Donavera Garcia.
• Unai Gaztelumendi 

arandia.
• Xabier altuna jauregi.
• naroa Urbizu Kortajarena.
• jon Unanue Lopez.

Apirilak 4, ostirala
etxeberri plaza.
18:00-20:00.
Apirilak 5, larunbata
Kiroldegi ingurua.
11:00-13:00.
Apirilak 6, igandea
Zaldundegi inguruan.
11:00-13:00. 

urnietako 
Hamaikakoa

izena emateko 
mahaia

Xabier lasa andoain
Bertxin Pentsiodunen eta Jubi-
latuen Elkarteko kideek Basteron 
urtarrilaren 31n egin zuten ur-
teko batzarrean gauzatu zen 
zuzendaritzaren aldaketa. Maite 
Iruretagoienak eta Nemesio Za-
tarainek gidatu dute batik bat 
Bertxin elkartea azken hamabost 
urtetan. Erreleboa eskatzen ari 
ziren, eta elkarteko zenbait kidek 
gogotsu hartu diote lekukoa, 
urtea hastearekin batera.

Elkarteko bazkideek Oianumen 
martxoaren 1ean egin zuten baz-
karian, merezitako aitortza egin 
zioten bikoteari, hainbat urtetan 
eduki duten eskuzabaltasunaga-
tik. Iruretagoienak adierazi due-
nez, “pozik hartu genuen keinu 
hura, beti baita eskertzekoa zure 
ondoan dituzunak egiten dizuten 
aitortza, bihotzez egina delako”.

Biek ez daukate aparteko gau-
zarik egin izanaren sentsaziorik, 
baina onartzen dute, norbereke-
ria nagusitzen den gizartean, 
“harridura” eragin dezakeela 
“dedikazio handia eta musutruk 
egitea eskatzen dituen postuan 
hainbeste urtetan segi izanak”, 
Iruretagoienak erantsi duenez. 

Maite “Nekea sentitu, sentitu 
dugu, azken urtetan gehienbat. 
Baina, hortxe segi izan badugu, 
hasieratik hartu genuen konpro-
misoari eutsi nahi izan diogula-
ko izan da. Lehenago utzi gene-
zakeen erantzukizuna, baina ez 
zen aurkezten inor lekukoa har-
tzeko gogoz. Elkarteak ekimen 
ugari ditu eskuartean, urtean 
barrena, eta horiek ezin ziren 
nolanahi utzi”.

Erronkari heldu dion talde 
berria hartu du aipagai Nemesio 
Zatarainek “Gogoz eta ideia be-
rriekin heldu dira, eta seguru 
gauzak txukun egingo dituztela. 
Laguntza behar badute, gertu 
edukiko gaituzte edozertarako”.

Izatez ere, elkartearen urteko 
ekimenetan parte hartzen segiko 
du bikoteak bazkide gisa, eta 
horietako batean, “Ibili Andoain” 
ekimenean, adineko jendea el-
kartzea eta elkarrekin jarduera 
fisiko osasungarri bat egitea 
helburu dituen ekimenean alegia, 
laguntzaile gisa ariko da, orain 
arte egin duen bezala.

Hori bai, lasaitu ederra hartu-
ko dute honetaz aurrera, Zata-
rainek aitortu duen eran. “Ar-
dura handia izan dugu gainean, 
burokrazia eta kudeaketa kon-
tuengatik egunero egoitzan ari-
tu behar horrekin eta elkartearen 
ekimen guztiak ondo atera zite-
zen beti kezketan ibili behar 
horrekin libratuko gara batez 
ere, hemendik aurrera”. 

bertxin: ekimen beteko elkartea
Biek onartzen dute Bertxin Pen-
tsiodun eta Jubilatuen elkartea 
agian ez dela nahiko luketen 
bezain ezaguna herrian, adinez 
gazteagoak direnen artean batik 
bat. “Jende askok uste ez badu 
ere, Andoainen bazkide gehien 
dituen elkartea da, 900 bat bai, 
eta kuota txiki baten truk maki-
na bat ekimen eskaintzen dizkie 
bazkideei urtarriletik hasita 
urtean barrena”, gogorarazi nahi 
izan du Iruretagoienak.

Ekimenak zerrendatzen hasi 
dira biak ere, “memoria ikasta-
roak eta gimnasiako taldeak, 
ibilaldia Leitzaranera, egun ba-
teko hiru txango herritik kanpo, 
bospasei opor-bidai, inauterietan 
txistorra jateak, bingoa (asteaz-
kenero), Sanjuanetan txapelketak 
(toka, musa, tutea eta igel-toka), 
hamaiketakoak, bazkariak, dan-
tzaldia hamabostero...”. 

taberna irekia eta dantzaldia
“Anbrosia Olabide eraikinean, 
taberna irekia eta dantzaldia, 
noizko?” da Bertxingo elkarteko 
hainbat kideek azken aldian egi-
ten duten galdera; urtarrilaren 
31ko batzarrean ere errepikatu 
zuten eskakizuna. Zatarainen 
hitzetan, “zuzendaritza berriari 
dagokio gai honetaz mintzatzea, 
baina dakiguna da sukaldean 
erreformak  egin direla, eta uda-
letik agindu zaigunez, bada nor-
bait taberna kudeatzeko konpro-
misoa hartu duena. Kudeaketa-
rako lehiaketan jarritako baldin-
tzetan taberna eta sukaldea 
(eguneko menua...) eramateaz 
gain hamabostean behin dantzal-
dia antolatzeko ardura hartzea 
dago. Hortaz, denbora kontua 
izan beharko luke dena berriro 
martxan jartzea”.

Maite Iruretagoiena eta Nemesio Zapirain. aiUrri

Jesus Alvarez, Peio Jauregi, Nemesio Zatarain, Flor Lopez, Pedro Mateos, Juli Correas eta Maite Iruretagoiena, Bertxingo 
elkarteko zuzendaritzakide ohiak eta berriak, Basteron, urtarrilaren 31ko batzarraren ostean. aiUrri

Merezitako 
atsedena
bertxin pentsiodunen elkartean zuzendaritza aldaketa izan da aurten. nemesio 
zatarainek eta Maite iruretagoienak talde berriari utzi diote elkartearen 
erantzukizuna, hamabost urtetan jardun ostean

"zUzENDAritzA-KiDE 
bErriEK lAgUNtzA 
bEhAr bADUtE, 
gErtU EDUKiKo 
gAitUztE"

"hAsiErAtiK 
hArtU gENUEN 
KoNProMisoAri 
EUtsi NAhi izAN 
DiogU"

Xabier lasa andoain
Lanbide Heziketan murgilduta 
dauden hiru ikastetxeek antola-
tu zuten Azoka, Udalarekin el-
karlanean. Aurreneko aldia da 
halako izaera eta helburuak 
dituen Azoka antolatzen dela, 
eta ikusita eduki zuen arrakasta, 
ziurtzat ematen da jarraipena 
izango duela hurrengo urtetan.

Hain zuzen, Lanbide Hezike-
tako hiru ikastetxetako irakas-
le eta ikasleek hartu zuten azal-
penak emateko eginkizuna, 
informazio eske bertaratu ziren 
herritarren aurrean.

Leizaran Institutuko Karmele 
Peña eta Marisa Najera irakasleek 
beren mahaitara hurbildu ziren 
herritarri adierazi zietenez, es-
kolak bi ziklo eskaintzen ditu; 
giza eta gizarte zientziekin lotu-
ra dute biek, eta pertsonaren eta 
gizartearen premietara bidera-
tuta daude. Peñak mendekotasun 

egoeran dauden pertsonan zain-
tza lantzen duen erdi mailako 
ikasketaren ezaugarriak xehatu 
zituen, eta Najerak beste hain-
beste egin zuen gizarteratzea 
izeneko goi mailako zikloarekin. 
ESCIVI Zine eta Bideo Eskolako 
Pelaio Eizagirre irakasleak bi-
sitariei gogoratu zienez, gaur 
egun, sei ziklo eskaintzen ditu 
eskolak, bost goi mailakoak 
(errealizazioa, ekoizpena, argiz-
tapena, 3D animazioa eta soinua), 
eta erdi mailako bat (DJ bideoa). 
Gaineratu zienez, badago aukera 
zikloak elkarren segidan egiteko. 
Modu batera zein bestera, berre-
tsi zuen ESCIVIk ikasleari hain-
bat baliabide eskura jartzen 
dizkiola ikus-entzunezkoaren 
munduan formakuntza osatua-
rekin atera dadin eta lan munduan 
trebeziaz murgil dadin.

La Salle Berrozpe ikastetxeak 
jarri zituen erakus-mahaietan, 

besteak beste, Amaia Zapirain 
fabrikazio mekanikoko disei-
nuko irakaslearekin egin zuten 
topo bisitariek. Zapirainek 3D 
programa erabiliz nola disei-
natzen dituzten proiektuak 
azaldu zieten. Eneko Mosquero 
2. mailako mantenu elektroni-
koko ikasleak, Ibilgailu elek-
triko bat eraman zuen Azokara, 
eta bere diseinuaren gaineko 
azalpenak eman zituen. Mikel 
Oiartzabal eta Jon Espin elek-
tromekanikako 2. mailako ikas-
leek, berriz, sagardotegietako 
tolare baten fabrikazio prozesua 
izan zuten hizpide.

Jon Espin eta Mikel Oiartzabalek La Salle Berrozpen fabrikatu duten tolarearen gaineko azalpenak eman zituzten. aiUrri

Eskaintza 
zabala, aukeran
la salle berrozpe, esCiVi eta leizaran institutuak hamasei eskaintza edo ikasketa 
ziklo desberdin ikasteko aukera eskaintzen dituzte, eta horien gaineko xehetasunak 
eman zituzten aurreko larunbatean plaza Morean antolatu zuten azokan

Eneko Mosquero ikasleak, ibilgailu elektrikoa eraman zuen Azokara. aiUrri

Pelaio Eizagirre, ESCIVIko irakaslea. Aiurriren web orrian elkarrizketak ikusgai. aiUrri

Amaia Zapirain, La Salle Berrozpeko irakaslea. aiUrri

Marisa Nagera eta Karmele Peña, Leizarango irakasleak. aiUrri

irAKAslEEK  
EtA iKAslEEK 
iNforMAzioA  
EtA EsPEriENtziAK 
PArtEKAtU zitUztEN

Jon Ander Ubeda andoain
Allurraldeko harmailetan egin 
dugu elkarrizketa, eta, kantxan, 
argazki-sorta.
lehengo eta behin, Jaime. zer mo-
duz zaude?
Ondo, itzultzeko gogoz. Aurreko 
ligamentu gurutzatua eta me-
niskoa hautsi nuen denboral-
diaren hasieran. Minez hasi 

nuen denboraldia eta gogoan 
dut lesioa izan aurretik gorputzak 
abixu bat edo beste eman zida-
la. Zarautzen aurkako partidan, 
4. minutuan, esprinta jo nuen 
norabidea aldatzeko eta une 
horretantxe hankaren kontrola 
guztiz galdu nuen. 
nolakoak izan ziren hurrengo mi-
nutuak?

Kontaktu handiko kirol jardue-
ra da gurea eta ohituta gaude 
minarekin jokatzera. Argi sen-
titu nuen zerbait banuela baina 
partida garrantzi handikoa zen. 
Aldaketa gutxi genituen, gaine-
ra. Minutu batzuk igarota be-
rriro atera nintzen kantxara eta 
segundu gutxi egin nituen jokoan. 
Belaunak ez zuen erantzuten.

eta ondorengo minutuetan, zer?
Poliklinikara joan eta probak 
egin zizkidaten. Lesio larria 
konfirmatu besterik ez zen egin.
2024, bestalde, gogoan hartzeko 
urtea izan da leizaran ernio inmo-
biliaria taldearentzat. oso une be-
reziak bizi izan zenituzten. nola 
gogoratzen duzu aurreko denbo-
raldia?
Xabier Amiano entrenatzailea 
iritsi zenean Gipuzkoako Lu-
rraldeko 2. mailan ari ginen eta 
hasierako helburua 1. mailara 
igotzea izan zen. Hori lortuta, 
igoera fasea jokatzen aritu ginen 
baina ez genuen lortu Euskal 
Ligara igotzea. Denbora-tarte 
batean Valentzia aldean ibili 
nintzen eta, itzulitakoan, Euskal 
Ligara igotzeko erronka jarri 
genion gure buruari. Oso talde 
sendoa genuen, postu guztiak 
ondo beteta genituen. Aspalditik 
ezagutzen genuen elkar eta lor 
genezakeela sinetsita geunden. 
Lan handiaren ondorioz iritsi 
zen igoera. Zeren eta lurralde 
mailako lehen taldean oso mai-
la orekatua dago. Edozeinek 
irabaz zaitzake eta, horregatik, 
oso erregularra izan behar duzu. 
Oso ondo ekin genion denboral-
diari, sentsazio onekin eta pun-
tuak pilatuz. Helburua gertu 
ikusten genuen. Bestalde, lesio-
rik ia ez genuen izan eta hori 
oso lagungarria da helburu 
handiei ekiteko. Igoera lortu 
arteko azken txanpa ikaragarria 
izan zen. Sekulako bultzada sen-
titu genuen harmailatik. Herrian 
ere babes zabala jaso genuen 
eta kanpoko partidatan ere za-
letuen laguntza izan genuen. 
Kanpoko partida batzuetan 
etxean bezala sentitzen ginen.
eta historia egin zenuten!
Bai, gizonezkoen mailan lehen 
aldia izan baita Euskal Ligan 
aritzeko aukera lortu dugula.
denboraldia hasi zenuen, eta de-
buta egin ahal izan zenuen. euskal 
ligan jokatu duzula esan dezakezu. 
izan ere, denboraldi honetan ez 
duzu jokatuko.
Ez. Niretzat aspaldi amaitu zen 
denboraldia. Zarautzen aurkako 
partida izan zen azkena. Liga 
kanpotik ikusi dut eta esperien-
tzia polita izan da. Maila eta 
jokoa oso ezberdina da Euskal 
Ligan. 
Jauzi handia delako diozu?
Bai, fisikoa da erabat eta aur-
kari gehienek partidaren egoe-
ra aztertzeko maisutasun handia 
erakusten dute. Urte luzez doi-
tutako taldeak dira. 

Hasteko eta behin, igotzea oso 
zaila da. Denboraldi perfektua 
egin behar duzu helburu hori 
lortzeko. Baina, behin igoera 
lortuta, mailari eustea ere oso 
zaila da. Talde gehienetan espe-
rientzia handiko jokalariak di-
tuzte eta harrobi lan bikaina 
egiten ari dira. 

Gure kasuan, urte bikaina 
izan genuen eta, aurten, bajak 
direla, lesioak direla, mailari 
eustea oso zaila da.
zer da zuretzat leizaran eskubaloia?
Oxigenoaren parekoa da niretzat. 
Entrenatzaileak eta  jokalariak 
txikitatik ari gara honetan eta 
niretzat kirol jarduera bat bai-
no askoz gehiago da.
zuen arteko giroa oso ona dela 
antzematen da.
Familiaren pareko ditut nire 
taldekideak. Bizitzako une asko 
partekatu ditut jokalariekin eta 
hori kantxan eta kantxatik kan-
po antzematen da.
kanpotik ari zara taldearen martxa 
ikusten. prestaketa saioetan eta 
partidatan. nola baloratuko zenuke 
taldea egiten ari dena?
Erresilientzia. Hitz horrekin 
definituko nuke taldea. Egoera 
zailetara egokitzeko gaitasuna 
erakusten ari direlako. Borrokan 
ari gara, baina emaitzak ez dira 
iristen. Eta, halere, taldea lanean 
ari da, Olatz Olmedo entrena-
tzailea buru dela. Bajak, entre-
natzaile aldaketa, lesioak…Al-
daketa asko egon dira eta, gai-
nera, zorte txarra izaten ari 
gara. Denboraldi honetan lehian 
ari dena ez da Euskal Ligara 
igotzea lortu zuena.

Aurreko denboraldia eta aur-
tengoa txanponaren bi aldeekin 
parekatuko nituzke.
aurtengo esperientzia baliagarria 
izango da geroan ere.
Hori litzateke helburua: berriro 
ere Lurralde mailako lehen mai-
lan lehiakorrak izatea.
itzulera noizko duzu aurreikusita?
Kasu bakoitza ezberdina da, bai-
na nire lesioarekin urtebete eman 
beharko nuke jokatu gabe. Be-
rriro lehiara itzuli ahal izateko 
hilabete gehiago behar ditut. 
Beraz, espero dut azarorako itzul-
tzea. Aurredenboraldiari ekingo 
diot, baina nire kontura.

Jaime Nieto, Ubitarteko kantxan. aiUrri

"iAz, igoErAKo 
fAsEAN, sEKUlAKo 
bUltzADA sENtitU 
gENUEN 
hArMAilAtiK"

"borrokan  
ari gara,  
baina emaitzak 
ez dira iristen"
JaiMe nieto leizaran ernio eskubaloia taldeko jokalaria
euskal ligan debuta egin orduko lesio larria izan zuen eta, hala ere, gertutik 
jarraitzen ari da taldearen martxa. ibilbide osoa egin du andoaingo eskubaloi taldean

Alba Cabrera Jauregi urnieta
Denboraldiaren azken txanpan 
sartua da Urnietako Artola Ha-
rategia senior taldea, eta ez edo-
zein modutan gainera: joan den 
asteburuan berdinketa lortuta, 
ziurtatuta dauka, jada, playoff-
ean lehiatzeko txartela. Bukaera 
biribila eman nahi diote ligari 
eta motibazioz erantzungo diote 
erronkari jokalariek. Tartean 
dira Beñat Errazkin Bermejo, 
Iosu Pagola Artola eta Unax Ji-
menez Zumalakarregi urnieta-
rrak. 
Joan den asteburuan berdinketa 
lortu ondoren, ospakizunerako tar-
tea hartu al du taldeak?

iosu Pagola: Oraindik ez dugu ezer 
ospatu, harrituta gaude joan den 
denboralditik aurtengora eman 
dugun aldaketa ikusita. Iaz, azken 
postuetan izan ginen, jaitsieratik 
gertu. Beraz, ilusioz bizi dut, 
polita baita playoff-a jokatzea.

beñat Errazkin: Betiko ilusioa-
rekin hasi genuen denboraldia 
denok, guztia emateko gogoz. 
Ez dakit zortea izan den-edo, 
baina ederki gabiltza.

Unax Jimenez: Talde gaztea gara 
eta aurreko denboraldian, behar-
bada, esperientzia falta geneukan. 
Aurten, aurrerapauso hori eman 
dugu. Gainera, askok txikitatik 
jokatu dugu elkarrekin.

i.P.: Bai, egia da, beste taldeekin 
alderatuta, jokalari gazteak dau-
de gurean. Gazteenetarikoa nin-
tzenean ni, 40 urteren bueltako 
taldekidea neukan, 33 urteko 
jokalari pare bat... Orain, 27 di-
tut nik eta beteranoena naiz.
ez zen norgehiagoka erraza izan, 
txapelketako talderik indartsuene-
tariko bat eduki baitzenuten aurrez 
aurre, donibane kalaburtza. 
U.J.: Oso ondo atera ginen kan-
txara hasieratik, lauzpabost go-
leko aldea aterata. Martxa man-
tentzea zen helburua; azkenean 
berdinketa lortu genuen, baina 
oso pozik gaude, playoff-a joka-
tzeko aukera izango dugulako.

i.P.: Oso pareko gabiltza guztiok 
ligan denboraldi osoan. Bosgarren 
gaude, baina hirugarrenetik bi 
puntura. Beste denboraldi ba-
tzuetan izan da nabarmendu den 
talderik, baina, aurten, ez da 
horrelakorik eman hain argi. 

b.E.: Donibane Kalaburtzaren 
kontrako joaneko partida da ho-
rren erakusle, esaterako. Galdu 
egin genuen lehen itzulian eta 
gehien sufritu dugun partida 
izan zen. Eta, itzuleran, berdin-
keta lortu dugu. Edozer gauza 
gerta daiteke. 

i.P.: Donibane Kalaburtza da 
niretzat ligako talderik onena: 
jokalari beteranoak ditu, goiko 
ligetan ibilitakoak dira... Talde 
konpletoa da, baina, begira, ber-
dinketa lortu genuen.
Harmailaren berotasunak lagundu 
al zion taldeari partidaren neurriari 
eusten?
o.J.: Berezia da beti Urnietan 
jokatzea, bultzada ematen digu-
te partida ikustera datozen gu-
rasoek, lagunek eta zaleek. 

i.P.: Entrenatzaile zaretenon 
kasuan, ilusioa egiten du zuen 
jokalariak ikustera etortzea
zein giro nabari da orain aldagelan? 
anbizioz begiratzen al diozue da-
torrenari?
i.P.: Anbizio hori egon, badago. 
Ilusio handia egingo lidake igoe-
ra fasera klasifikatzea berriro. 
Oso giro ona dugu, aurten. Par-
tida txarretan tentsiorik sortu 
bada, gure artean hitz egin dugu, 
eta, nire ustez, oso giro positiboa 
izan dugu aldagelan. 

b.E.: Oso ondo ulertzen dugu 
elkar taldean. Iritsi gara iritsi 
garen tokira, eta asko hitz egiten 
dugu, astez aste. Joan den aste-
buruko partidaren ondoren el-
karrekin joan ginen afaltzera, 
adibidez. Horrelako momentutan 
nabari da gogoa, emozioa.

i.P.: Nabari da motibazioa, ez 
baita ligako edozein partida jo-
katzea bezala. Berezia izango da. 
Zerbait dugu jokoan eta denbo-
raldian egindako lan guztiagatik 
iritsi gara hona. Gainera, jende 
asko dago taldean, nik uste, ez 
duena sekula playoff-ik jokatu.
oraindik ez da denboraldia amaitu: 
asteburu honetan, urola e.k. lazti-
mendiren pistan izango zarete. es-
tualdi handiagoa dute aurkariek, 
jaitsiera izan dezakete jokoan. lasai 
al zoazte zuek? Gozatzeko helburuz?
i.P: Lesiorik ez edukitzea da hel-
burua... (barreak) Oso argi dugu 
hori! Irabaztera joango gara, bai, 
baina garrantzitsuena bajarik 
ez izatea da.

Beñat Errazkin, Iosu Pagola eta Unax Jimenez. aiUrri

“Egindako  
lan guztiagatik 
iritsi gara hona”
beÑat errazkin, iosu paGola eta unaX JiMenez urnieta artola Harategia
ezusteko atseginarekin emango dio amaiera denboraldiari, aurki, artola Harategia 
taldeak, playoff-erako txartela eskuratu baitu, euskal ligara iristeko bidean

eSKubaloia
LUrraLDeKO 1. MaiLa, 21. jardunaldia:
UrnieTa-DOniBane  36-36

saiLKapena
1    HOnDarriBia BiDasOa  38 p.
2    DOniBane  31 p.
3    MeK eiBar   27 p.
4    OrDiZia   27 p.
5    UrnieTa arTOLa   25 p.
6    TXinGUDi GOiBar   21 p.

U.J.: Gutxiago jokatu dutenei, 
baita bigarren taldeko jokalariei 
ere, minutuak emateko aukera 
izango da. Ondo datorkigu, gai-
nera, astebete geldirik ez egote-
ko, erritmoa ez galtzeko. 
denboraldiko azken txanpan sartu-
ta, eta atzera begirako ariketan, 
nolakoa izan da urnieta artola Ha-
rategiaren ibilbidea?
U.J.: Aurreko denboraldia nola 
bukatu genuen ikusita, aurtengo 
helburua ligan mantentzea zen. 
Partidaz partida joan gara joka-
tzen. Lesioak ere egon dira; adi-
bidez, hilabete egon naiz geldirik 
eta orain bi baja ditugu. Ez gara 
asko, hamabi fitxa ditugu lehen 
taldean. Zenbait partidatan, bi-
garren taldeko jokalariak igo 
behar izan dira. Dena dela, lortu 
dugu eta ilusioarekin gaude, 
dena emateko prest.

i.P.: Arrasateko partida dukat 
gogoan: bederatzi jokalari joan 
ginen eta, hamargarren minu-
tuan, bat lesionatu zitzaigun. 
Bada, irabazi egin genuen eta 
izugarrizko motibazioa izan zen.
aipatu duzuen bezala, zorrotza 
bezain estua da liga, eta denboral-
di osoan erregularra izatea eskatu 
dizue. zein izan da sekretua?
i.P.: Inolako espektatibarik ez 
genuenez, Unaxek esan bezala, 
partidaz partida aritu gara eta 
lasai hasi genuen denboraldia. 
Zarautz, adibidez, irailean, lehen 
edo bigarren postuan zegoen eta, 
orain, jaitsieratik oso gertu dago. 
Geurea egin dugu, inorengandik 
ezer espero gabe. 
aurrera begira, zein izango da igoe-
ra fasean lehiakorrak izateko gakoa?
U.J.: Ziurrenik berriro ere Doni-
bane izango dugu aurkari. Ba-
dakigu hor egongo garela, maila 
erakutsiz gero. Irabazteko auke-
rak ditugu. 

b.E.: Esperientzia badugu be-
raien aurka; badakigu zer dagoen. 
Guk dugu zer hobetua, guk 
emango dugu sorpresa. 

i.P.: Beraiek gelditu dira biga-
rren, guk ez dugu ezer galtzeko. 
Beren alde egon dadila presioa, 
gu sorpresa ematera goaz.



Ander Goikoetxea V eta Joseba Goikoetxea VI, aurtengo txapeldunak. OriaMenDi

goikoetxea V eta Vi, berria 
txapelketako txapeldun berriak
pozaren jantzi zuen txapela urnietako erremontistak. 
eskudero andoaindarra, berriz, txapeldun ordea izan zen

Erredakzioa urnieta
2 ander Goikoetxea-Joseba Goikoetxea 
0 aritz eskudero-urtzi Gurrutxaga
15-12, 15-10
Finala bizia izan zen eta set ba-
koitzaren amaiera aldera erabaki 
zen. Bietan ere, goikoetxeatarren 
alde. Finaleko onena Ander Goi-
koetxea urnietarra izan zen. Duen 
Eskarmentua baliatu zuen.

adierazpenak
Ander goikoetxea urnietarra: “Behetik 
gora egin dugu txapelketa eta 
gaurkoan ere hortzak estutu eta 
garaipenean sinetsi dugu eta si-
nestu”.
Aritz Eskudero andoaindarra: “Lehe-
nengo set-eko 12-9koa eta gero 
joan zaigu partida. Behera etorri 
naiz eta ez dut lortu buelta ematea".

Jardunaldi krudela  
euskal ligako taldeentzat
gol bakarreko aldeaz galdu zuten neskek eta mutilek 
aurreko asteburuan

Erredakzioa andoain
Elgoibarren 22-21 galdu zuen 
Leizaran Lanbroa tabernak eta, 
Tolosan, Leizaran Erniok ere 
antzera: 36-35. 

eSKubaloia
eUsKaL LiGa, mutilak, 24. jardunaldia:
TOLOsa B-LeiZaran erniO  36-35

 
saiLKapena

1    saiZar UsUrBiL  40 p.
3    ZaraUTZ   40 p.
3    UrDaneTa  34 p.
4    eLGOiBar  33 p.
5   esCOLapiOs  15 p.
12   LeiZaran erniO  11 p.
13   COraZOnisTas  11 p.
14   TOLOsa B  10 p.
 
25. jardunaldia:
eLGOiBar-LeiZaran erniO 
Larunbata, 5. 19:30, elgoibar. 

ligako azken aurreko partida, 
azkena allurralden
Leizaran Lanbroa taldeak sail-
kapenaren erdialdean amaituko 
du liga. Azken partidan atzetik 
datorkion aurkariaren bisitaldia 
jasoko du.

eSKubaloia
eUsKaL LiGa, neskak, 20. jardunaldia:
eLGOiBar-LeiZaran LanBrOa  22-21

 
saiLKapena

1    UrDaneTa  36 p.
3    ereinTZa   34 p.
3    eLGOiBar  28 p.
4    UrDaiBai  24 p.
5   LeiZaran LanBrOa  21 p.
6   iraULi  16 p.
 
21. jardunaldia:
LeiZaran LanBrOa-iraULi 
Larunbata, 5. 15:30, allurralde. 

beñat fernandezen 
balentria, Algarven
supersport 300 Munduko txapelketako 36. irabazlea bihurtu zen portugalen. azken 
metroetan hartutako alde txikia nahikoa izan zen garaipen handia eskuratzeko. 
Helmugan egindako adierazpenetan pozarren zegoen andoaindarra

Beñat, garaikurra eskuan. WOrLDsBK

Erredakzioa andoain
Balentria ugari egin ditu an-
doaindarrak. Urteak aurrera 
joan ahala maila zailduz doa eta, 
halere, azkarrenen artean darrai 
Beñat Fernandez "Pelontxu" moto 
gidariak. Aurreko asteburuan 
egundoko garaipena lortu zuen  
WorldSSP300 txapelketan. Den-
boraldiko bigarren lasterketa 
da, andoaindarrarentzat estrei-
neko denboraldia. Bada, azkar 
batean egokitu da bigarren las-
terketan garaipena eskuratu 
zuelako. Nola, gainera! Estu-
estu iritsi zen hautagai taldera 
azken bihurgunera, eta garaipe-
na antzematen azkarrena Beñat 
izan zen. Azken metroetan har-

tutako alde txikia nahikoa izan 
zen garaipen handia eskuratze-
ko. Modu horretan Kove taldeko 
gidaria Supersport 300 Munduko 
Txapelketako 36. irabazlea bihur-
tu zen. Ez du, ez, nolanai ahaz-
tuko Algarveko autodromoan 
egin zuen lasterketa. Julio Gar-
cia eta Antonio Torres hamarren 
bat baino gutxiagoko diferen-
tziarekin iritsi ziren helmugara.

"pelontxu", pozarren 
Antolatzaileen TV katerako adie-
razpenak egin zituen, lasterketa 
amaitu eta gutxira. Pozarren 
zegoen andoaindarra: "Lasterke-
ta eroa izan da, uneoro borrokan 
aritu gara. Kontrolaezina zen, 
kaosa. Nire lehen garaipena da 
maila honetan, harrigarria da! 
Gogoan hartu nahi dut talde 
osoa, sinestezina da".

Helmugaratu orduko irudia, garaipena ziurtatzen zuen unea. WOrLDsBK

Erredakzioa andoain
Liga osoan aurrealdean doazenek 
ez dute etsitzen. Denboraldi bi-
kaina egiten ari da Euskalduna, 
baina zer esan Roteta eta Orioko 
taldeei buruz? Haiek ere bikain 
ari direla, puntuak hirunaka 

pilatzen. Izan ere, saria gutxien 
huts egiten duenarentzat izango 
da. Egin kontu: Rotetak 17 ga-
raipen lortu ditu, Oriokok 16 eta 
Euskaldunak 15. Aldea eskasa 
da liga osoa aintzat hartuta. Bere 
bidea egin behar du Euskaldunak.

futbola
GOrenGO MaiLa, 24. jardunaldia:
eUsKaLDUna-aMara Berri  4-0

 
saiLKapena

1    rOTeTa  56 p.
3    OriOKO   52 p.
3    eUsKaLDUna  49 p.
4    sanTO TOMas LiZeOa  45 p.
5   OsTaDar  42 p.
6   TOUrinG B  40 p.
8   Danena  35 p.

GOrenGO MaiLa, 26. jardunaldia:
eUsKaLDUna-Danena 
igandea, 6. 12:30. Ubitarte. 

ez dute etsitzen oriokok eta 
rotetak
gorengo mailan oriokok 1-0 gainditu zuen euskalduna. 
Hirugarren postuan da andoaingo taldea



Igoera lortu duen jokalari taldea, Iker Laskibar eta Mara lasa entrenatzaileekin batera. aiUrri Gol bakarra baliagarria izan zen irabazteko eta igoera ziurtatzeko. aiUrri

Erredakzioa andoain
Real Sociedad, Añorga, Oiartzun, 
Eibar eta enparauekin lehiatze-
ko merituak egin dituzte den-
boraldi honetan. Datorren den-
boraldian, beraz, gorago dagoen 
mailan ariko dira andoaindarrak.

Garaipena ez zen lortzen erra-
za izan. Igoera lortzeko aukerak 
nabarmen baldintzatu zituen 
urdinak eta hiru puntuak lortzea 
asko kosta zen. Gol bakarra 
sartu zuten eta hori nahikoa 
izan zen hiru puntuak lortzeko 
eta igoera ziurtatzeko.

Partida amaituta pozarren 
zegoen Euskaldunako familia 
osoa. Hots, jokalariak, presta-
tzaileak eta taldekoen etxekoak 
nahiz lagunak. Jende asko hur-
bildu zen Ubitartera eta denek 

atera sufritu eta ospatu zuten 
garaipena.

Ez da Ohorezko Mailan ariko 
diren lehen aldia. Aurrekoan 
talde batek uko egin ostean lor-
tu zuten txartela. Bi denboral-
diren ostean, euren merituz, 
igoera lortu dute.

igoera lortu duen taldea
Jokalariak: Haizea Telletxea, 
Mara Arnaiz, Maria Plaza, June 
Alonso, Neide Astigarraga, Na-
roa Corral, Maren Mosquero, 
Libe Astigarraga, Nora Garcia, 
Alaia Luis Godoy, Irati Landa, 
Marta Molano, Karen Sofia 
Sanchez, Malak Maris, Oihane 
Aparicio, Leire Fuentes eta Alaia 
Zalacain. Entrenatzaileak: Iker 
Laskibar eta Mara Lasa.

Kadete mailako Euskalduna taldeak Ubitarte zelaian lortu zuen igoera matematikoa. Argazkian, taldeko jokalariak, haien etxeko eta lagunak eta Euskaldunako zuzendaritza taldeko hainbat kide. aiUrri

ziurtatu dute 
igoera,  
lehen aukeran
euskaldunako kadete mailako nesken taldea ohorezko ligan ariko da 2025-2026. 
denboraldian. sei jardunaldi zituzten igoera matematikoa eskuratzeko eta lehen 
aukeran lortu dute. aurreko larunbatean 1-0 gainditu zuten arrupe taldea



euSKaraldia
ANDoAiN Aurkezpena
Hamaikakoaren aurkezpena. 
Apirilak 4, ostirala. 
18:00, Plaza Morea.

Kontzertua
ANDoAiN olaia intziarte
"Zerrautsa" disko berriena 
aurkeztuko du kantari nafarrak 
andoainen, udaberriko 
programazioari hasiera  
emanez.
Apirilak 4, ostirala.  
19:30, Bastero Kulturgunea.

txaPelKeta
ANDoAiN Mus txapelketa
Mus-txapelketa antolatu du 
irunberrik. izen-ematea bertan egin 
daiteke. Bikoteko, 15 euro. 
Apirilak 5, larunbata. 
16:30, Irunberri.

antzerKia
ANDoAiN "itzulera"
Dejabu konpainiaren berriena 
andoainera iristear da. 
Apirilak 11, ostirala. 
19:30, Bastero Kulturgunea.

UrNiEtA "Andereño"
Hitzik gabeko antzerkia, panpinen 
eskutik. 
Apirilak 13, igandea. 
17:30, Bastero Kulturgunea.

AstEArtE EgUErDiA bAiNo lEhEN igorri hitzorDUAK. tel.: 943 300 732 / andoain@aiurri.eus

HITZORDUAK

Udal Musika Eskolako Banda, artxiboko irudian. aiUrri

Freddy Mercury eta Queen musika taldeak aski ezagunak dira ikuslego 
zabalarentzat. Udal Musika eskolako Bandak emanaldi berezia prestatu du, 
hainbat gonbidaturekin: ana Belen Garcia piano-jotzailea, jon Gurrutxaga 
abeslaria eta patxi Zabaleta gitarra-jolea.
Apirilak 5, larunbata. 19:30, Bastero Kulturgunea.

ANDoAiN Queen gaua, Udal Musika Eskolako bandaren eskutik

 

zineMa
ANDoAiN

BasTerO

Anora
apirilak 6,  
igandea. 19:30.
apirilak 7, astl. 
17:00, 19:30. 

Diplodocus
apirilak 6,  
igandea. 17:00.

Por todo lo alto
apirilak 12,  
larunbata. 19:30.
apirilak 13,  
igandea. 19:30.
apirilak 14, astl. 
17:00, 19:30.

sinOpsiasinOpsia

Por todo lo alto
zuzendaria: emmanuel Courcol. aktoreak:  Benjamin Lavernhe, 
pierre Lottin, sarah suco, nathalie Desrumaux, stephanie 
Cliquennois, Ludmila Mikael... Herrialdea: Frantzia. urtea: 2024. 
Hizkuntza: Gaztelania. Generoa: Komedia. iraupena: 103 m. 

bi anaia
Thibaut nazioartean izen handia duen orkestra zuzendaria da, 
munduan barrena bidaiatzen duena. adoptatua dela jakiten duenean, 
anaia bat aurkituko du, jimmy izenekoa. Frantziako iparraldeko 
musika-banda batean tronboia jotzen duen eskola-jantoki bateko 
langilea da. Hasiera batean ez dute elkarren arteko lotura handirik, 
musikarekiko maitasuna izan ezik. anaiaren musika-trebetasun 
aparten berri jakitean, Thibautek patuaren bidegabekeria konpondu 
nahi du. jimmy orduan hasiko da amets egiten beste bizitza 
batekin...

lehiaKeta
ANDoAiN Aurkezpena
andoain Laburrean euskarazko 
bideo laburrak egitea xede duen 
lehiaketa martxan da. Lanak 
aurkezteko azken eguna maiatzaren 
19a izango da, eta sari-banaketa 
ekitaldia ekainean.
Oinarriak:
Andoaindarraeuskaraz.eus.

elKartaSuna
ANDoAiN Andoain Palestina
andoain palestina ekimenak 
antolatuta, elkartasun ekimena 
antolatu dute.
egitaraua:
10:00-14:00 postuak eta tailerrak.
12:30 Mosaikoa, elkarretaratzea.
Apirilak 5, larunbata. 
10:00-14:00, Juanita Alkain plaza.

Erredakzioa andoain
Hizkuntza-corpusa datu-bilduma 
handi bat da, egituratua, erabi-
lera errealetan oinarritua eta 
linguistikoki prozesatua, hiz-
kuntzaren atal baten erakusga-
rri legez erabiltzen dena. Aste 

honetan Euskaltzaindiak Eus-
kararen Erreferentzia Corpusa 
(EEC) aurkeztu du, lau urteko 
egitasmoa biribilduz. Aurkeztu 
duten bertsioak 123.124 doku-
mentu, 154,21 milioi testu-hitz 
eta 129.817 lema biltzen ditu, 

2000. urtetik hasi eta 2023ra bi-
tartean euskaraz idatzitako edo 
ekoitzitako testuetatik hartuak. 
Euskaltzaindiak Euskal Herriko 
68 erakunde pribatu eta publi-
korekin batera egin du, hedabi-
de nagusiekin –tartean AIURRI 
eta TOKIKOMeko hedabideak–
eta gizarte-eragile askorekin 
batera. Andres Urrutia euskal-
tzainburua eskerrak eman diz-
kie partaide guztiei, aurreran-
tzean Akademiaren giltzarri eta 
oinarri izango den corpusarekin 
bat egiteagatik.

euskararen corpus erakusgarria, 
orekatua eta kalitatezkoa
euskaltzaindiak euskararen erreferentzia Corpusa aurkeztu 
du eta partaideen artean dira aiurri nahiz tokikoM

Corpusaren aurkezpen-ekitaldia, Bilbon. eUsKaLTZainDia



bEtErri-bUrUNtzA 
ManKOMUniTaTea 
beterri buruntza 

Bi alorretan sakondu nahi da 
aurten. Batetik, LORPEN, lan-
merkatuan zuzenean sartzeko 
banakako ibilbidea. Lanpostua 
berehala lortzeko gaitasun nahi-
koa erakusteko gai diren per-
tsonei zuzenduta dago. Bestetik, 
OSATU, talde-saioak dira lan-
merkatuan eskatzen diren tre-
betasunak lortzeko eta ibilbidea 
enpresako praktikekin osatzen 
da. Taldeko ekimenean parte 
hartzeko deialdia ireki du man-
komunitateak eta interesa due-
nak apirilaren 22ra arte eman 
dezake izena.

langabezian dauden pertsona 
kualifikatuei zuzendua
HAZILAN+ laneratzeko proiek-
tu bat da, langabezian dauden 
pertsona  kualifikatuei zuzendua 
adina kontuan hartu gabe. Pres-
takuntza izan arren, kolektibo  
horrek zailtasun bereziak izan 
ditzake lan-merkatuan sartzeko, 
bai esperientzia  ezagatik, batez 
ere berriki amaitutako ikasketak 
dituzten pertsonen  kasuan, 
edota bai gaur egun enpresek 
eskatzen dituzten zeharkako  
gaitasun eta trebetasunik eza-
gatik. Beraz, langabezian dauden, 
edota titulua lortu berri duten 
pertsonei (erdi-mailako eta goi-
mailako LH, unibertsitate-gradua 
edo unibertsitate-ondokoa dute-
nei), aurretiko lan-esperientzia-
rik edo lanbide-profilari lotuta-
ko esperientziarik ez dutenei 
zuzendua dago. Programak 
arreta berezia jartzen du, hala-
ber, geldialdi baten ondoren 
lan-merkatura itzuli nahi duten  
emakumeengan, kasu gehienetan 
zainketa lanetan egon direlako.

Interesa duen orok, informazio 
gehiago eska dezake enplegua@
beterriburuntza.eus helbidera 
idatzita.Beterri-Buruntzako ekimena, artxiboko irudia. BeTerri BUrUnTZa

Enplegagarritasuna 
hobetzeko ekimena
beterri-buruntza Mankomunitateak, Hazilan+ laguntza programa jarri du abian. 
eskualdeko langabezia egoeran dauden pertsonei lan-merkatuan modu 
lehiakorragoan sartzeko, enplegagarritasuna hobetzen laguntzea du helburu

zorion agurrak

andoain
irati ezeiza 
usabiaga
Zorionak irati!!! 
neskarik politenak 
apirilaren 26ean 28 
urte beteko ditu. 
Zorionak eta muxu 
asko amona 
Mirenen partetik.

andoain
eneko Fernandez
Zorionak eneko! 
Martxoaren 27an 
13 urte egin dituzu, 
muxu handi bat 
etxekoen partez!

andoain
Manoli iturralde
Martxoaren 25ean 
Manolik urteak bete 
zituen. Zorionik 
beroenak bere 
alaba eta biloben 
partez! ama eta 
amona zoragarria 
zara! Maite zaitugu.

andoain
zorionak inge!
Gure kirolariak  
10 urte beteko ditu 
apirilaren 10ean. 
Orain arte bezain 
jator jarraitu.
Muxu handi bat, 
aiton-amonak.




